ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի  №2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	ՀՀ կենտրոնական ընտրական հանձնաժողով
	20.09.2024թ.

	
	№01/11/310-2024

	Ի պատասխան Ձեր 19.09.2024 թվականի №ԳՍ/14.1/30314-2024 գրության հայտնում ենք, որ «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, (բացումներ և Հայաստանի Հանրապետության կառավարության 2023 թվականի դեկտեմբերի 28-ի 2323-Ն որոշման մեջ փոփոխություններ և (բացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն:

	Ֆինանսների նախարարություն
	03.10.2024թ.

	
	№01/8-3/20506-2024

	Նախագծով առաջարկվում է ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի հաշվին ՀՀ կենտրոնական ընտրական հանձնաժողովի կողմից իրականացվող 1096 ծրագրի «11003. Տեղական ինքնակառավարման մարմինների ընտրությունների կազմակերպում» միջոցառմանը լրացուցիչ հատկացնել շուրջ 13.8 մլն դրամ՝ ս.թ. հոկտեմբերի 20-ին Արմավիրի մարզի Ֆերիկ համայնքի ղեկավարի հերթական ընտրությունների կազմակերպման և անցկացման ծախսերի տարբերության մասը (ՏԻՄ ընտրությունների անցկացման հետ կապված ՀՀ կենտրոնական ընտրական հանձնաժողովի աշխատակիցների խրախուսման համար) ապահովելու նպատակով: 
Այս կապակցությամբ հայտնում ենք, որ ՀՀ 2024թ. պետական բյուջեով, համաձայն ՀՀ կենտրոնական ընտրական հանձնաժողովի կողմից ներկայացված հայտի՝ Արմավիրի մարզի Ֆերիկ և Լոռու մարզի Լերմոնտովո համայնքներում հերթական ընտրությունների կազմակերպման և անցկացման նպատակով, 1096 ծրագրի «11003. Տեղական ինքնակառավարման մարմինների ընտրությունների կազմակերպում» միջոցառման գծով նախատեսվել է շուրջ 7.5 մլն դրամ, սակայն ս.թ. հոկտեմբերի 20-ին նշանակված է միայն Արմավիրի մարզի Ֆերիկ համայնքի ղեկավարի ընտրությունների անցկացում:
	Ընդունվել է ի գիտություն:



	Նախագծին կից ներկայացված ծախսերի նախահաշիվների համաձայն ընտրությունների կազմակերպման և անցկացման համար պահանջվում է շուրջ 21.3 մլն դրամ, որից 3.1 մլն դրամը՝ ընտրությունների անցկացման հետ կապված, իսկ 18.2 մլն դրամը՝ ՀՀ կենտրոնական ընտրական հանձնաժողովի անդամների և աշխատակազմի խրախուսման համար (ՏԻՄ ընտրությունների անցկացման ծախսերում Հանձնաժողովի աշխատակիցների խրախուսման ծախսերը չեն նախատեսվել):
Այս կապակցությամբ հայտնում ենք, որ «Պետական պաշտոն և պետական ծառայության պաշտոն զբաղեցնող անձանց վարձատրության մասին» ՀՀ օրենքի 25-րդ հոդվածի 4-րդ մասով սահմանված է, որ հանրաքվեի, տեղական հանրաքվեի, Ազգային ժողովի, Երևանի, Գյումրու, Վանաձորի ավագանու ընտրությունների, ինչպես նաև տեղական ինքնակառավարման մարմինների ընտրությունների դեպքում ընտրությունների անցկացման ժամանակահատվածի մեկ ամսվա համար կենտրոնական ընտրական հանձնաժողովի նախագահի, նախագահի տեղակալի, հանձնաժողովի քարտուղարի, հանձնաժողովի անդամների, ինչպես նաև կենտրոնական ընտրական հանձնաժողովի աշխատակազմի կենտրոնական ապարատի քաղաքացիական ծառայողների, ինքնավար և հայեցողական պաշտոն զբաղեցնողների պաշտոնային դրույքաչափերը կրկնապատկվում են:
Հարկ ենք համարում նշել, որ վերոնշված դրույթը՝ տեղական ինքնակառավարման մարմինների ընտրությունների անցկացման դեպքում, կիրառական է եղել մինչև համայնքների խոշորացումը, երբ առկա էր շուրջ 960 համայնք և տարբեր պատճառներով պայմանավորված վաղաժամկետ դադարեցվում էին բազմաթիվ համայնքների ղեկավարների և ավագանու անդամների լիազորությունների իրականացման ժամկետները ու նշանակվում նոր ընտրություններ միաժամանակ մի քանի համայնքներում:
Արդյունքում, սահմանադրական ժամկետով պայմանավորված 2024 թվականին նշանակվել է ՏԻՄ ընտրություն ընդամենը 262 ընտրող և միայն մեկ ընտրական տեղամաս ունեցող առանձին համայնքում (Արմավիրի մարզի Ֆերիկ համայնք) և ընտրությունների կազմակերպման ու անցկացման ծախսերում ՀՀ կենտրոնական ընտրական հանձնաժողովի անդամների և աշխատակազմի խրախուսմանն ուղղվող ծախսերը շուրջ 6 անգամ գերազանցում են ընտրությունների անցկացման հետ կապված ծախսերը: 
Ելնելով վերոգրյալից, առաջարկում ենք վերանայել «Պետական պաշտոն և պետական ծառայության պաշտոն զբաղեցնող անձանց վարձատրության մասին» ՀՀ օրենքի 25-րդ հոդվածի 4-րդ մասը և ՏԻՄ ընտրությունների անցկացման հետ կապված՝ ՀՀ կենտրոնական ընտրական հանձնաժողովի աշխատակիցների պաշտոնային դրույքաչափերի կրկնապատկման դրույթի մասով սահմանել բացառություն՝ փոքրաքանակ բնակչություն ունեցող համայնքներում ընտրությունների անցկացման դեպքում, պայմանավորված ընտրողների թվաքանակով և (կամ) ընտրական տեղամասերի թվով:
	Ընդունվել է ի գիտություն


	Նախագծի վերնագիրը շարադրել հետևյալ խմբագրությամբ.
«Հայաստանի Հանրապետության 2024 թվականի պետական բյուջեում վերաբաշխում, Հայասատանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և Հայաստանի Հանրապետության կենտրոնական ընտրական հանձնաժողովին գումար հատկացնելու մասին»,
	Ընդունվել է, 
Նախագծի վերնագիրը փոփոխվել է

	Նախագծի 1-ին կետից և NN 2-4 հավելվածների վերնագրերից հանել «և լրացումներ» բառերը,
	Ընդունվել է,
Առաջարկվող փոփոխությունը կատարվել է

	NN 3-4 հավելվածների 1096 ծրագրի 11003 միջոցառման աղյուսակներում՝
- «նվազեցումները նշված են փակագծերում» բառերը փոխարինել «ավելացումները նշված են դրական նշանով» բառերով, 
- հանել արդյունքի չափորոշիչները շարադրող տողերը, քանի որ այն նույնությամբ կրկնում է ՀՀ 2024 պետական բյուջեով արդեն իսկ հաստատված ցուցանիշները և վերջինիս անհրաժեշտությունը բացակայում է:
	Ընդունվել է,
Առաջարկվող փոփոխությունները կատարվել են

	Բոլոր հավելվածների աղյուսակներից հանել «Ինն ամիս» սյունակը:
	Ընդունվել է,
Առաջարկվող փոփոխությունը կատարվել է

	ՀՀ ներքին գործերի նախարարություն
	19.09.2024թ.

	
	№ 43/6/163444-24

	ՀՀ ներքին գործերի նախարարությունում ուսումնասիրվել է «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2023 թվականի դեկտեմբերի 28-ի 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության կենտրոնական ընտրական հանձնաժողովին գումար հատկացնելու մասին» ՀՀ  կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն:



